
БОШЛАНҒИЧ ТАЪЛИМДА ПРАГМАТИК ЁНДАШУВ АСОСИДА МАТН
ЎҚИШНИНГ ЎЗИГА ХОС ХУСУСИЯТЛАРИ
ФарДУ доценти Д.Йўлдашева
ФарДУ магистри М.Буважонова
Аннотация:Бошланғич таълимда прагматик ёндашув асосида матн ўқишнинг
ўзига хос хусусиятларини, бадиий матннинг мазмуний турларини белгилаш, матн
ўқишнинг муайян кўникмаларни ривожланишига эришишдан иборат
Abstract: The aim is to identify the specifics of reading, the meaningful types of literary
texts, to develop certain reading skills based on a pragmatic approach in elementary education.
Цель состоит в том, чтобы выявить особенности чтения, значимые типы
литературных текстов, развить определенные навыки чтения на основе прагматического
подхода в начальном образовании.
Хозирги кунда таълим сифатини юқори даражага кўтариш масаласи ҳар бир
давлатнинг асосий масаласига айланди. Ўзбекистон Республикасида ҳам 2019 йил
Миллий марказ билан биргаликда ўқувчиларнинг қобилият ва иқтидорларини
умумий ўрта таълим муассасаларининг 1-синфидан бошлаб аниқлаш ва
ривожлантириш, ўқувчиларнинг саводхонлигини баҳолаш бўйича халқаро баҳолаш
дастурлари ва танловларида иштирок этишни таъминлаш дастурини ишлаб
чиқилди. Қарор таълим сифатини ошириш, халқаро алоқаларни ривожлантириш,
ўқувчи-ёшларнинг ижодий ғоялари ва ижодкорлигини ҳар томонлама қўллабқувватлаш ҳамда рағбатлантириш мақсадида чиқарилган. Унда бошланғич 4-синф
ўқувчиларининг матнни ўқиш ва тушуниш даражасини баҳолаш учун - (PIRLS)
Progress in International Reading and Literacy Study, 4 ва 8-синф ўқувчиларининг
математика ва табиий йўналишдаги фанлардан ўзлаштириш даражасини баҳолаш
бўйича (TIMSS) Trends in International Mathematics and Science Study, 15 ёшли
ўқувчиларнинг ўқиш, математика ва табиий йўналишдаги фанлардан саводхонлик
даражасини баҳолашга қаратилган (PISA) The Programme for International Student
Assessment ҳамда раҳбар ва педагог кадрларнинг умумий ўрта таълим
муассасаларида ўқитиш ва таълим олиш муҳитини ҳамда ўқитувчиларнинг иш
шароитларини ўрганиш учун (TALIS) The Teaching and Learning International Survey
каби халқаро тадқиқотлар ташкил этилиши қайд этилган.
Ўзбекистон Республикасини ҳам ҳалқаро майдонда иштирокини таъминлаш
ва нуфузли ўринларни эгаллаш мақсадида бошланғич синф ўқувчиларида ўқиш ва
матнни
тушуниш
кўникмаларини
ривожлантиришни
кўзда
тутмоқда.
Ўқувчиларнинг фаолиятини
ўрганишда прагматик ёндашув асосида
матн
ўқишнинг, шунингдек, муайян кўникмаларни ривожланишига эришишдир.
Бошланғич синфларда ўқиш сифатини ошириш прагматик ёндашув асосида матн
ўқишнинг ташкил қилишдан иборат.

Бошланғич таълимда прагматик ёндашув асосида матн ўқишнинг бадиий
матннинг қуйидаги мазмуний турларини белгилаш мумкин: 1.Ҳикоя мазмунли
матн. 2.Тасвирий матн. 3.Изоҳ мазмунли матн. 4.Дидактик матн. 5.Хабар мазмунли
матн. 6.Буйруқ-истак мазмунли матн. 7.Ҳиссий ифода мазмунли матн. Ушбу
турларнинг фақат биттаси асосида шакллантирган бадиий матнни камдан-кам
ҳолларда учратиш мумкин бўлади. Бадиий асар таркибланиш жиҳатидан ҳам,
мазмун жиҳатидан ҳам ўта мураккаб тузилишга эга бўлганлигини боис, унда
матннинг барча мазмуний турларини ёки маълум бир турининг айрим
хусусиятларинигина учратиш мумкин. Шунинг учун бирор асарнинг матн турини
аниқлашда асарнинг умумий руҳига ва ёзувчининг асл мақсадига эътибор қаратиш
лозим. Ёзувчи ушбу матн орқали нима демоқчи эканлиги, қандай фикрни илгари
сурмоқчи эканлиги ва мақсадига эришиш учун қандай ифода тарзини
танланганлигини аниқлаш ҳамда қандай матн турларидан фойдаланганлигини
ўрганиш зарур ҳисобланади.
Ҳикоя мазмунли матнда муаллиф ёки асар қаҳрамони ўзи бошидан ўтказган,
эшитган, ўқиган ёки гувоҳ бўлган бирор бир воқеани ҳикояни ҳикоя қилиб беради.
Хотиралар, эсдаликлар, эртак ва ривоятларни ҳикоя мазмунли матн сифатида
баҳолаш мумкин. Ҳикоя тарзи, асосан, ўтган замон шаклида, биринчи шахс бирлик
ёки кўпликда ифодаланади.Хикоя қилинаётган воқеа-ҳодиса тор ёки кенг қамровли
бўлиши мумкин. Секин-аста ривожланиб борувчи изчил баён ва яхлитловчи оҳанг
кузатилади. Асосан, бирёқлама ифода услубидан фойдаланилади, яъни матн
шаклланишида, асосан, ҳикоя қилувчи (ровий) етакчи фактор ҳисобланади.
Монологик нутқ кўриниши бундай матнлар учун жуда мос ва қулай бўлади. Албатта
, ўрни билан диалогик нутқ кўринишларига мурожаат қилинганлиги ҳам
кузатилади. Шунда ҳам ҳикоя матнининг мотивацион бутунлиги ровийга боғлиқ
бўлади. Бу тип матнларда ҳикоя мазмуни етакчилик қилса-да, тасвирий, изоҳ, хабар,
ҳиссий ифода мазмунли матнга хос хусусиятлар ҳам бирдагина иштирок этиши
мумкин.
Изоҳ мазмунли матнда айтиладиган фикрнинг ишонарлилигини таъминлаш
учун турли далил ва изоҳлар келтирилади. Асослаш, исботлаш, ўзини оқлашга
уриниш ёки ҳимоя мақсадида ҳар хил далил ёки важларни келтириш изоҳ
мазмунли ёки аргументли матн турининг ўзига хос жиҳатларидан ҳисобланади.
Фикр билан келтирилган далил ўртасида мантиқий боғлиқликнинг бўлиши муҳим
саналади. Бундай матнда чунки, зеро, аслида, шунинг учун, тўғрисини (очиғини,
ростини) айтганда, эшитишимга қараганда, билишимча, тахминимча каби
бирликлар қўлланилганлиг
Китобхонни ёки тингловчини ишонтириш асосий
мақсад бўлганлиги учун шунга мос риторик услуб танланади. Бадиий тасвир
воситаларидан фойдаланилади. Гапларнинг, тўғрироғи, микроматнларнинг ўзаро
зич боғланганлиги ва таъкид оханги сезилиб туради.
Дидактик матн ўқувчи ёки тингловчига панд-насиҳат қилиш, уни турли
ҳаётий воқеалар воситасида тарбиялаш ёки айтилганлардан хулоса чиқаришга
ўргатиш нияти билан тузилади. Шарқ адабиётшунослигида алоҳида дидактик
адабиёт тушунчаси ҳам мавжуд.

Мақол,афоризм,масал,ривоятлар, турли ҳаётий воқеалар асосидаги дидактик
ҳикоятларни ҳам дидактик матн деб қараш мумкин, зотан, улардан мазмуннинг
моҳиятида тарбия, панд-насиҳат, дидактика ётади. Шунинг учун ҳам уларни
дидактемалар тарзида умумлаштириш мумкин.
Хабар мазмунли матн бирор воқеа-ҳодиса ҳақида хабар бериш мақсадида
тузилади. Табиийки, бадиий матндаги хабар мазмуни ўзига хос тарзда бўлади, у
оддий хабардан, оддий информативликдан фарқ қилади. Эстетик мақсад юкланган
бўлади. Бошқа матн турлари билан қоришган ҳолда келади.Бу хабар мазмунли матн
ҳисобланади.Лекин асар ичида эмас, балки асарга илова сифатида келтирилган.
Асар қаҳрамонларининг ҳаётдан олинганлигини таъкидлаш, бунга китобхонни
ишонтириш истаги билан киритилган.
Буйруқ-истак мазмунли жиҳатдан буйрук майлидаги феъллар кўпроқ
қўлланади. Асосан, қаҳрамонлар нутқида кузатилади. Лекин муаллиф нутқида
истак, маслаҳат ёки тавсия маъносида қўлланилиши ҳам мумкин.
Ҳиссий ифода мазмунли матн инсоннинг ички кечинмаларини, воқеликка
муносабатини, ўзига хос пафос билан ифодалаш мақсадида тузилади.
Айтиб ўтилганидек, бу турлар яхлит матнда аксар ҳолларда қоришиқ,
синтезлашган тарзда намоён бўлади. Бу мазмуний турларнинг барчаси бадииятдаги
ягона бош мақсад–эстетик таъсир қилиш мақсадида бўйсундирилган бўлади.
Прагматика нутқий таъсир натижасининг ҳосил бўлиш эҳтимолини белгиловчи
воситаларни аниқлаш имконини беради. Бундай воситалар қаторига масалан,
прагматик мазмунни аниқлаштирувчи иллокутив феъллар кирадилар. Ушбу
феъллар нутқий ҳаракат таркибида муҳим рол ўйнайдилар, улар мулоқот мақсади
мазмуни ва бажарилаётган нутқий ҳаракатнинг кучини аниқ ва очиқ кўрсатиш
хизматини ўтайдилар.
Прагматик мақсад ва мазмуннинг экплисит, яъни очиқ ифода этилишида
диққат ахборот алмашинувидан ушбу ахборотни узатиш мақсадига кўчади ва
коммуникация мақсади узатилаётган ахборотнинг предметига айланади. Нутқий
ҳаракат мақсадининг очиқ баёни турли кўринишдаги лисоний бирликлар
воситасида бажарилади ва булардан энг асосийси прагматикада перформатив
формула атамасини олган.
Демак, бошланғич таълимда прагматик ёндашув лисоний бирликларнинг
аниқ ва воқеий мулоқот шароитида қўлланиши прагматик таҳлил объекти бўла
олади. Сўзловчи ва тингловчи муносабати нутқий мулоқот шароитида юзага келади,
нутқий ҳаракат мулоқот матнини талаб қилади ва шу мулоқот контекстида
мазмунга эга бўлади. Муҳит, ўз навбатида, ижтимоий хусусиятга эга бўлиб, у
бошланғич таълимда прагматик ёндашувли ўқиш билан бирга маданиятига боғлиқ
ҳолда намоён бўлади.

